
Knksaan mu mquri sapah kkmanan

Kman cida, murux ku musa mkksa, mmari bay ka Inglungan mu. Uka
ana kingal dangi mkla knan. htngayan skbrhuan, knskiyan mi gnrgilan ka
Inglungan mu, pcmiyah ku bay sediq miyah smblaiqg knan.

Mrmux ku lImiqu, hmuuc burah kuki kiya ka wada pkmalu hari
Inglungan mu, rdaxan ku muxul rdax idas ciida wada psqgaras mi pclokah
gcahur mu. sbhuran bwihur clciling ka dgras mu, tnltuwan na mi knskiyan
na, wada hmuuc Inglungan mu kmttu ku kmniq hini ka yaku.

Babaw gnbsiyagan nnigan mu hiya, embrinah ku elu ndaan mu, gtaan
mu kla wada ku mtgri nyahan mu hiya nanag duwan. Ya balay nii ku
mrdang ka yaku da, Kmdudul ku Imnglung mi kmdudul ku miicu ka
Inglungan mu. knskiyan bwihur u wada pkkrang hiyi mu mi pskuy
Inglungan mu. Ini gbsiyaq daw, wada ku so balay gmita sasaw utux ka yaku,
wada pkiicu mi pslhbun balay Inglungan mu, hmuya ma ku smtrung mi
gmita sasaw sediq ka yaku hu? Kingal snbhuran, wada prrudu likus mu mi
snunux mu, wada ku ngalan utux mi pkkrang ku ka yaku, kiya wada uka ka
sasaw sediq hiya da.

Kiya asi ku kngangah mhiyu hiya, mmlux ku gmita ssiyaw mu,

htngayan kngkuung mi kncwanan ka llmiqu, kana sasaw utux so bay
hmkraw bawa dha mquri knan, wada pkicu Inglungan mu. Babaw wada
grngan pkukung ka rdax idas, wada kmpriyux mkuung ka krkarac. Knkuung
na wada ku na ini pgtai rima tduling. Kmdiras ku Imawa ka yaku, ini iyah
baraw ka hngak mu, kiya. prading ku pstutuy gagay mu mi nhari ku mquri
brah kmbiyax qdurig tmalang ka yaku, encuun ku tmalang, ecuun ku
rmngaw sa ‘“Tuxan Baraw, dyawi ku mi duuy ku bawa....”

Ini mu knklai khnu gnbsiyagan ka tnalang mu, ini hari gmdhu q
ka hngak pshngak mu, mnarux mi uka biyax ka dha gagay mu uri.

Ini gbsiyaq, kmdudul malu ka karac, wada mkkrhak ka pkukung, mkala
ka dqras ppngrah mi idas, wada kmdudul msngay ka bwihur uri da, ciida,
yaku u Kkla nii ku mhiyu rhngun sapah mu da! Rmwah rhngun ka bubu mu,
gqmita knan ka hiya, thwayan ku na rmngaw, “Laqi, nhari mtmay ruwan
sapah, mhdu ku hmanguc buu knchiya hlama, wisu ku tmawa pkan

sunan! ”’Ciida, asi tbbanah mi ttsrusuq ka ssiyaw doriq mu da!

